
ХАЛЫҚАРАЛЫҚ ҚҰҚЫҚ ЖӘНЕ САЛЫСТЫРМАЛЫ ҚҰҚЫҚТАНУ

ӘОЖ 341.1:341.24(574)

ТРИПС КЕЛІСІМІНДЕГІ ШЕКАРАЛЫҚ ШАРАЛАР 
ТУРАЛЫ ЕРЕЖЕЛЕРІНІҢ ҚАЗАҚСТАН РЕСПУБЛИКАСЫНЫҢ 

ЗАҢНАМАСЫНА ӘСЕРІ

Мадина Нуртаевна Нуртай1

Әл-Фараби атындағы Қазақ ұлттық университетінің
 халықаралық құқық кафедрасының PhD докторанты, магистр,
Алматы, Қазақстан, e-mail: madinur@mail.ru

Жулдыз Талгатовна Сайрамбаева
З.ғ.к., әл-Фараби атындағы Қазақ ұлттық
университетінің халықаралық құқық кафедрасының доценті,
Алматы, Қазақстан,e-mail: zhuldyz.sairam@gmail.com 

Аннотация. Зерттеу тақырыбының өзектілігі шекаралардағы зияткерлік меншік 
құқықтарын, әсіресе авторлық құқықпен қорғалатын жалған тауарлық белгілер мен қа-
рақшылық тауарларға қатысты шекарадағы шараларды күшейту қажеттілігін мойын-
дау маңыздылығына негізделеді. Осы мәселе Дүниежүзілік сауда ұйымының (бұдан әрі 
– ДСҰ)  шеңберінде жүргізілген келіссөздер барысында да талқыланып, Зияткерлік мен-
шік құқықтарының сауда аспектілері жөніндегі келісіміне (бұдан әрі – ТРИПС Келісімі) 
шекаралық шаралардың тәртібіне қатысты ережелердің енгізілуіне түрткі болды. Мұн-
дай шаралар, әсіресе жаһандық нарықтың кеңеюі мен өзара байланыстылығын ескере 
отырып, зияткерлік меншік құқықтарын қорғаудағы және осы салада орын алған құқық 
бұзушылықпен күресудің алғашқы қадамы болды. Сондай-ақ, ТРИПС Келісімінің шарт-
тарының бірі – «еx officio» қағидатын іске асыру болып табылады. Мақаланың мақса-
ты – Қазақстан Республикасының ТРИПС Келісіміне сәйкес, әсіресе шекаралық бақылау 
шараларына қатысты зияткерлік меншік құқықтарын қорғау жөніндегі міндеттеме-
лерін орындау үшін қабылдаған шараларын қарастыру.  Осы мақсатқа қол жеткізу үшін 
аталған Келісімдегі шекаралық шаралар туралы ережелері сараланып, сонымен қатар 
зияткерлік меншікті қорғау үшін Еуразиялық экономикалық одақтың (бұдан әрі – ЕАЭО) 
мүше елдерінің кеден органдарының «ex-officio» қағидатының қолдануына талдау жаса-
лынды. Мақаланы жазу барысында анализ, бақылау, нақтылау секілді ғылыми әдістер 
қолданылды. Авторлар мақалада осы бағытты зерттеген отандық және шетелдік ға-
лымдардың еңбектері пайдаланылды. Мақаланың соңында ЕАЭО елдері шекарадағы зият-
керлік меншік құқығы объектілерін реттеуде ортақ стандарттарын қалыптастыруды 
одан әрі нығайту қажет деген қорытындыға келді.

Түйін сөздер: зияткерлік меншік, ДСҰ, ЕАЭО, ТРИПС Келісімі, контрафактілік тауар, 
шекаралық шаралар, ex – officio.

ВЛИЯНИЕ ПОЛОЖЕНИЙ СОГЛАШЕНИЯ ТРИПС 
О ПОГРАНИЧНЫХ МЕРАХ НА ЗАКОНОДАТЕЛЬСТВО 

РЕСПУБЛИКИ КАЗАХСТАН

Нуртай Мадина Нуртаевна
PhD докторант кафедры международного права Казахского
национального университета имени аль-Фараби, магистр,
Алматы, Казахстан, e-mail: madinur@mail.ru

1  Хат-хабарға арналған автор



ВЕСТН
И

К И
Н

СТИ
ТУТА ЗАКО

Н
О

Д
АТЕЛ

ЬСТВА И
 П

РАВО
ВО

Й
 И

Н
Ф

О
РМ

АЦ
И

И
 РК №

 4 (71)-2022

205

МЕЖДУНАРОДНОЕ ПРАВО И СРАВНИТЕЛЬНОЕ ПРАВОВЕДЕНИЕ

Сайрамбаева Жулдыз Талгатовна
К.ю.н., доцент кафедры международного права Казахского
национального университета имени аль-Фараби,
Алматы, Казахстан, e-mail: zhuldyz.sairam@gmail.com

Аннотация. Актуальность темы исследования обусловлена важностью признания не-
обходимости усиления пограничных мер в отношении прав интеллектуальной собствен-
ности на границах, особенно в отношении поддельных товарных знаков и пиратских то-
варов, охраняемых авторским правом. Данный вопрос обсуждался и в ходе переговоров, 
проведенных в рамках Всемирной торговой организации (далее – ВТО), что послужило 
толчком к введению в соглашение по торговым аспектам прав интеллектуальной соб-
ственности (далее – соглашение ТРИПС) положений, касающихся порядка пограничных 
мер. Такие меры, особенно с учетом расширения и взаимосвязанности глобального рынка, 
стали первым шагом в защите прав интеллектуальной собственности и борьбе с право-
нарушениями, имеющимися в этой сфере. Также одним из условий соглашения ТРИПС яв-
ляется реализация принципа «ех officio». Цель статьи – рассмотреть меры, принимаемые 
Республикой Казахстан для выполнения обязательств по защите прав интеллектуальной 
собственности в соответствии с соглашением ТРИПС, особенно в отношении мер погра-
ничного контроля. Для достижения этой цели в данном соглашении проанализированы по-
ложения о пограничных мерах, а также проведен анализ применения принципа «ex – officio» 
таможенными органами стран-членов Евразийского экономического союза (далее-ЕАЭС) 
для защиты интеллектуальной собственности. При написании статьи использовались 
такие научные методы, как анализ, наблюдение, уточнение. Авторы в статье использова-
ны труды отечественных и зарубежных ученых, изучавших данное направление. В заклю-
чение статьи пришели к выводу о необходимости дальнейшего укрепления формирования 
общих стандартов по регулированию объектов прав интеллектуальной собственности на 
границе в странах ЕАЭС.

Ключевые слова: интеллектуальная собственность, ВТО, ЕАЭС, соглашение по ТРИПС, 
контрафактный товар, пограничные меры, ex – officio.

Abstract. The relevance of the research topic is due to the importance of recognizing the need 
to strengthen border measures with respect to intellectual property rights at borders, especially 
with respect to counterfeit trademarks and pirated goods protected by copyright. This issue was 
also discussed during negotiations held within the framework of the World Trade Organization 
(WTO), which served as an impetus for the introduction of provisions on the procedure for border 
measures into the Agreement on Trade–Related Aspects of Intellectual Property Rights (TRIPS 
Agreement). Such measures, especially taking into account the expansion and interconnectedness 
of the global market, have become the first step in protecting intellectual property rights and 
combating offenses in this area. Also, one of the conditions of the TRIPS agreement is the 
implementation of the “ex officio” principle. The purpose of the article is to consider the measures 
taken by the Republic of Kazakhstan to fulfill its obligations to protect intellectual property rights 

in accordance with the TRIPS agreement, especially with regard to border control measures. To 
achieve this goal, this agreement analyzes the provisions on border measures, as well as analyzes 
the application of the “ex–officio” principle by the customs authorities of the member states of 
the Eurasian Economic Union (EAEU) for the protection of intellectual property. When writing 
the article, such scientific methods as analysis, observation, clarification were used. The authors 
of the article used the works of domestic and foreign scientists who studied this area. At the end 
of the article, it was concluded that in the EAEU countries it is necessary to further strengthen 
the formation of common standards in the regulation of objects of intellectual property rights at 
the border.

Keywords: intellectual property, WTO, EAEU, TRIPS Agreement, counterfeit goods, border 
measures, ex–officio.

Кіріспе
Зияткерлік меншік құқығының бұзылуы 

тауар белгісімен заңсыз сәйкестендірілетін, 
әдеби шығарманы немесе дизайнды заңсыз 
шығаратын, сондай-ақ қорғалған патентті 
білдіретін тауарларда негізінде көрініс та-
бады. Бұл бұзушылықтар келісімшарттық, 
сондай-ақ, көбінесе келісімшарттық емес 
қатынастар аясында орын алуы мүмкін. Әр 
мемлекетте олардың сипаттамаларына және 
қолданыстағы заңнамасына байланысты 
зияткерлік меншік құқықтарын бұзу қыл-
мыстық немесе азаматтық сот тәртібімен 
қудалануы мүмкін. Кез келген жағдайда, 
контрафактілі болып табылатын тауарлар 
халықаралық нарықта сатылымға шығады, 
сондай-ақ олар бір елден шығып, екінші елге 
кіру үшін кеденнен өтуі керек [1]. Осыған 
байланысты шекарада зияткерлік меншік 
құқықтарын сақтауды қамтамасыз ету күр-
делі, әрі көкейкесті мәселеге айналып отыр.

Шынында да, контрафактілік тауарлар-
мен сауданы тоқтатуға байланысты ұмтылы-
стар ГАТТ бойынша келіссөздердің негізінде 
болды, соның нәтижесінде ТРИПС Келісімі 
жасалды [2]. Аталған келісімнің ережелері-
не сәйкес ДСҰ-ның құрамындағы мемле-
кеттер контрафактілік тауарларды әкелін-
гендігіне күдіктенуге, құзыретті органдарға 
кеден органдарының сол секілді тауарларды 
еркін айналымға шығаруды тоқтата тұруы 
туралы өтінішті беруге негізі бар құқық ие-
ленушіге мүмкіндік беретін шараларды қа-
былдайды. Бұл ережелер ұлттық заңнамаға 
өзгерту енгізу немесе оларды тікелей қолда-
нудан бас тартатын мүше мемлекеттер ДСҰ-
ның аталған келісіміне сәйкес санкцияларға 
ұшырауы мүмкін. Қазақстан да ДСҰ-ның 
мүшесі ретінде заңнамалық және атқарушы 
тетіктердің көмегімен шекаралық шаралар 
арқылы зияткерлік меншікті қорғауды кү-
шейтуге атсалысады.

Әдістер мен материалдар
Мақаланы зерттеу барысында еліміздің 

қазіргі уақытта  қолданылатын «Қазақстан 
Республикасындағы кедендік реттеу ту-
ралы» 2017 жылғы 26 желтоқсандағы Қа-
зақстан Республикасының №123-VI Ко-
дексі, «Қазақстан Республикасының кейбір 
заңнамалық актілеріне кедендік реттеу және 
кәсіпкерлік қызмет мәселелері бойынша өз-
герістер мен толықтырулар енгізу туралы» 
2021 жылғы 5 қаңтардағы Қазақстан Респу-
бликасының №407-VI ҚРЗ Заңы пайдала-
нылды. Сондай-ақ, ДСҰ шеңберінде 1994 
жылы 15 сәуірде қабылданған «Зияткерлік 
меншік құқықтарының сауда аспектілері 
жөніндегі келісімі», 2017 жылы 11 сәуірде 
қабылданған «Еуразиялық экономикалық 
одақтың кеден кодексі туралы шарт» т.б. бар. 

Зерттеу тақырыбына талдау жүргі-
зу барысында нормативтік, салыстырма-
лы-құқықтық, теориялық талдау және қо-
рытындылау, жүйелік және функционалды 
ұстанымдар тәрізді әдістер кеңінен қолда-
нылды.

Талқылаулар
2018 жылғы 1 қаңтардан бастап Қа-

зақстан үшін зияткерлік меншік құқықта-
рын қорғауды қарастыратын Кедендік бақы-
лау саласындағы кейбір тұжырымдамалық 
және жаңа рәсімдік талаптарды қамтитын 
ЕАЭО Кеден кодексі күшіне енді. Кеден-
дік операциялар мен оларды жасау тәртібі 
ЕАЭО заңнамасымен, ал кейбір жағдайлар-
да ЕАЭО Кеден кодексі ұлттық заңнамаға 
сілтеме нормаларын қамтиды. ЕАЭО Кеден 
кодексі кедендік рәсімдерді оңайлату және 
үйлестіру туралы Киото Конвенциясының 
және ДСҰ-ның сауда рәсімдерін оңайлату ту-
ралы Бали келісімі ережелерін қоса алғанда, 
кедендік әкімшілендірудің озық халықара-
лық тәжірибесіне негізделеді. ЕАЭО Кеден 
кодексін дайындау кезінде Кеден одағының 

және кедендік реттеу саласындағы бірыңғай 
экономикалық кеңістіктің қолданыстағы 
шарттық-құқықтық базасы кодификацияла-
нып қана қоймай, қолданыстағы талаптар 
мен халықаралық стандарттарды ескере 
отырып, ЕАЭО Кеден кодексінде өзектен-
дірілді2.

2018 жылғы 1 қаңтарында «Қазақстан 
Республикасындағы кедендік реттеу тура-
лы» № 123-VІ ҚРЗ Кодексі (бұдан әрі – Ко-
декс) күшіне енді3. Кодексті қабылдаудың 
негізгі мақсаты Еуразиялық экономикалық 
одақтың Кеден кодексіне (бұдан әрі – ЕАЭО 
Кеден кодексі) сәйкес келтіру болғандықтан, 
Кодекске ЕАЭО Кеден кодексінің ережелері 
имплементацияланды. 

Кодекс ЕАЭО Кеден кодексінің тиісті 
ережелерін нақтылайтын зияткерлік меншік 
объектілеріне құқықтарды қорғау жөніндегі 
шараларға арналған 53-тарауды қамтиды. 
Ол кеден органдары қолданатын айрықша 
құқықтарды қорғау жөніндегі негізгі шара 
зияткерлік меншік объектілерінің кедендік 
тізіліміндегі мәліметтер негізінде тауарлар-
ды шығаруды тоқтата тұрумен байланысты. 
ЕАЭО Кеден кодексіне сәйкес мүше мем-
лекеттің кеден органдары мүше мемлекет-
тердің зияткерлік меншік объектілерінің 
бірыңғай кедендік тізіліміне және осындай 
мүше мемлекеттің кеден органдары жүргі-
зетін зияткерлік меншік объектілерінің ұлт-
тық кедендік тізіліміне енгізілген зияткерлік 
меншік объектілеріне құқықтарды қорғау 
жөнінде шаралар қабылдайды (384-баптың 
5-тармағы)4.

Объектіні зияткерлік меншік объек-
тілерінің бірыңғай кедендік тізіліміне қосу 
үшін ЕАЭО-ның барлық елдерінің кеден 
органдарымен келісу қажет. Осыған ұқсас 
ереже кедендік реттеу туралы қазақстандық 
заңда да көзделген.  Қазақстан заңнамасы 
бойынша кеден органдары қорғау мерзімін 
зияткерлік меншік объектілері ЕАЭО-ға 

2  Информация о вступлении в силу таможенного кодекса евразийского экономического союза. [Электрон. ресурс]. – Қа-
тынау режимі:   https://www.asmap.ru/upload/iblock/48d/48de46e209dc2fd2a73de624b4b6b5f7.pdf
3  «Қазақстан Республикасындағы Кедендік реттеу туралы» 2017 жылғы 26 желтоқсандағы Қазақстан Республика-
сының № 123-VІ ҚРЗ Кодексі (2022.14.07. берілген өзгерістер мен толықтырулармен). [Электрон. ресурс]. – Қатынау 
режимі:   https://online.zakon.kz/Document/?doc_id=37798706#activate_doc=2
4  «Таможенный кодекс Евразийского экономического союза» (ред. от 29.05.2019) (приложение N 1 к Договору о Тамо-
женном кодексе Евразийского экономического союза). [Электрон. ресурс]. – Қатынау режимі: http://www.consultant.ru/
document/cons_doc_LAW_215315/33b5080ee677237c8f318590b58048b6347fdcdb/
5  «Қазақстан Республикасындағы Кедендік реттеу туралы» 2017 жылғы 26 желтоқсандағы Қазақстан Республика-
сының № 123-VІ ҚРЗ Кодексі (2022.14.07. берілген өзгерістер мен толықтырулармен). [Электрон. ресурс]. – Қатынау 
режимі:   https://online.zakon.kz/Document/?doc_id=37798706#activate_doc=2
6  Порядок включения объектов интеллектуальной собственности в национальные таможенные реестры государств – 
членов Евразийского экономического союза. [Электрон. ресурс]. – Қатынау режимі:  http://www.eurasiancommission.org/
ru/act/finpol/dobd/intelsobs/Documents/%D0%9D%D0%B0%D1%86%D0%B8%D0%BE%D0%BD%D0%B0%D0%BB%D1%
8C%D0%BD%D1%8B%D0%B5%20%D1%82%D0%B0%D0%BC%D0%BE%D0%B6%D0%B5%D0%BD%D0%BD%D1%8
B%D0%B5%20%D1%80%D0%B5%D0%B5%D1%81%D1%82%D1%80%D1%8B.pdf

мүше мемлекеттердің зияткерлік меншік 
объектілерінің бірыңғай кедендік тізіліміне 
не кедендік тізілімге енгізілген кезде, құқық 
иеленуші өтінішінде көрсеткен мерзімді, 
сондай-ақ өтінішке қоса берілетін құжаттар-
дың қолданылу мерзімдерін ескере отырып 
белгілейді, бірақ ол осындай тізілімдерге 
енгізілген күннен бастап екі жылдан аспа-
уы тиіс (464-бабының 1-тармағы). ЕАЭО-ға 
мүше мемлекеттердің зияткерлік меншік 
объектілерінің бірыңғай кедендік тізілімі-
не енгізілуі мүмкін зияткерлік меншік объ-
ектілеріне авторлық құқық және сабақтас 
құқықтар объектілері, тауар белгілері, қыз-
мет көрсету белгілері және тауарлар шыға-
рылған жерлердің атаулары жатады (459 
бабының 3-тармағы)5. Сондай-ақ, Армения 
Республикасы, Беларусь Республикасы, 
Қырғыз Республикасында тізілімдерге ен-
гізілген күннен бастап екі жылдан аспауға 
тиіс, ал Ресей Федерациясында бұл мерзімді 
құқық иесі көрсетеді және де ол кеден 
тізіліміне енгізілген күннен бастап үш жыл-
дан аспайды6. 

Рәсімдерді едәуір қиындататын фактор-
лардың бірі, ол зияткерлік меншік объек-
тілерінің кедендік тізіліміне енгізу бары-
сында кепілдікті қамтамасыз ету немесе 
оған тең кепілдік беру шарты болып табы-
лады. Құқық иесінен кепіл немесе кепілдік 
талап ету құқығы ТРИПС Келісімінің (53-
бабы) талаптарында көзделген. Кепіл не-
месе баламалы кепілдік қажеттілігі құқық 
иеленушінің заңсыз әрекеттерінің кінәсінен 
кеден органдарының іс-әрекеттерімен де-
кларантқа материалдық залал келтірілетін 
жағдайдың ықтималдығына негізделеді. 

Зияткерлік меншік объектілерін зияткер-
лік меншік объектілерінің бірыңғай кеден-
дік тізіліміне қосу үшін кем дегенде он мың 
еуроға тең сақтандыру полисін ұсыну қажет. 
Бұл саясат ЕАЭО-ның барлық елдерінде 
жарамды болуы тиіс. Егер барлық елдерде 

жарамды полисті алу мүмкін болмаса, онда 
ЕАЭО-ның барлық мемлекеттерінде жиын-
тығында қолданылатын бірнеше полистерді 
алу қажет [3]. Алайда, бұл зияткерлік мен-
шікке қатысты құқықтарды кедендік қорға-
удың әртүрлі деңгейіндегі шығындардың 
бірдей деңгейі ТРИПС Келісімінің кепілдік 
пропорционалдығы туралы талабына қай-
шы келеді және осы жағдайды ЕАЭО шең-
берінде қайта қарастыру қажет. 

ТРИПС Келісімінің 4-бөлімнің ең маңы-
зды ережесінің бірі 58 - бабындағы – «ех 
officio әрекеттері» болып табылады. Бұл 
өкілеттіктер «ех officio» іс-әрекеттерінен 
тұрады, егер қызметкерлер зияткерлік мен-
шіктің бұзылғандығы туралы prima facie 
дәлелдеріне ие болса, тауарларды шығаруды 
тоқтата тұру туралы тәуелсіз шешім қабыл-
дауды білдіреді7.

М.С.Е.Дж. Бронкерз, Д.В.Ф. Веркад, Н.М. 
МакНелистің бірлескен жұмысында «Ше-
карадағы шараларды билік өз бастамасы 
бойынша да қабылдауы мүмкін (ех officio), 
бірақ олар мұндай шараларды қабылдауға 
міндетті емес. Осыған байланысты ТРИПС 
Келісімі билік құқық иесінен осы өкілеттік-
терді жүзеге асыруда оларға көмектесе ала-
тын кез-келген ақпаратты талап ете алатын-
дығын көрсетеді» - деген ой білдіреді [4]. 

«Ex officio» өкілеттіктеріне қатысты 
ЕАЭО елдерінің ұлттық заңдарын салысты-
ра отырып, қазақстандық заңнамадан басқа, 
объектілер тізілімге енгізілмеген жағдайда 
тауарларды шығаруды тоқтата тұру мүм-
кіндігіне ресей заңнамасы бойынша жол 
берілетінін де атап өтуге болады. Қазіргі 
уақытта Беларусь Республикасын қоспаған-
да, мүше мемлекеттердің барлық кеден ор-
гандары «ex-officio» өкілеттіктеріне ие8. 
«Еx officio» өкілеттігін қолданбағандықтан, 
ЕАЭО-ның кедендік аумағына алып келінген 
тауарлар мүше елдер арасында одан әрі еркін 
тасымалданады [5]. Осылайша, ЕАЭО-ның 
кедендік аумағына «ex officio» - өкілеттік-
терін қолданудағы айырмашылықтар айқын 
көрінеді және бұл өкілеттікті қолдануды 
міндеттейтін норманы заңнамалық деңгей-
де енгізу қажет. Сонда ғана бұл норма кеден 
органдарына зияткерлік меншікті қорғау 
саласындағы туындаған құқық бұзушылық 
әрекеттеріне қатысты тиісті шараларды қол-
дануға мүмкіндік береді.

7  Agreement on Trade-Related Aspects of Intellectual Property Rights, 1994. [Электрон. ресурс]. – Қатынау режимі: https://
wipolex.wipo.int/en/text/379915 
8  Отчет о состоянии правоприменительной практики в сфере защиты прав на объекты интеллектуальной собственно-
сти в Евразийском экономическом союзе за 2020 год. [Электрон. ресурс]. – Қатынау режимі:  https://u.to/zD0OHA
9  Обязательства Республики Казахстан в ВТО. [Электрон. ресурс]. – Қатынау режимі:  https://atameken.kz/ru/pages/449-
perechen-iz-yatij-v-sootvetstvii-s-obyazatel-stvami-respubliki-kazahstan-v-vto

ЕАЭО мен ДСҰ нормаларының арасын-
дағы қайшылықтардың туындау қаупі іс 
жүзінде бар, өйткені олардың реттеу салала-
ры бір-біріне сәйкес келеді. Сонымен қатар, 
ЕАЭО-ға мүше елдер ДСҰ-ға әртүрлі шарт-
тар негізінде кіргенін, сондай-ақ Беларусь 
Республикасы әлі күнге дейін ДСҰ-ға мүше 
болмағанын ескеру қажет. Тиісінше, ДСҰ 
және ЕАЭО шеңберінде мемлекеттердің өзі-
не алған халықаралық міндеттемелері сәй-
кес келмейді. Атап айтқанда, Қазақстанның 
ДСҰ-ға кіруінің негізгі шарттарының бірі 
ретінде бірқатар тауарлық ұстанымы бой-
ынша тарифтік міндеттемелер – ЕАЭО-ның 
Бірыңғай кедендік тарифі шеңберінде ДСҰ 
жағдайында алып келу мөлшерлемесі қол-
даныстағы кедендік баждардан төмен бола-
тын алып қоюлар тізбесі болып табылады. 
Қазақстан Республикасының ДСҰ және 
ЕАЭО бойынша міндеттемелерінің арасын-
дағы аталған алшақтықты ескере отырып, 
ЕАЭО шеңберінде Қазақстан Республика-
сының ДСҰ-ға кіруінің құқықтық салдарын 
реттейтін бірқатар құжаттар қабылданды, 
атап айтқанда: 2015 жылғы 16 қазанда Бура-
байда жасалған Еуразиялық экономикалық 
одақтың кедендік аумағында тауарларды 
әкелу мен айналыстың кейбір мәселелері ту-
ралы хаттамасы; «Қазақстан Республикасы-
ның Дүниежүзілік сауда ұйымына қосылуы-
на байланысты кейбір мәселелер туралы» 
Жоғары Еуразиялық экономикалық кеңестің 
2015 жылғы 16 қазандағы № 22 шешімі; 
«Қазақстан Республикасы Дүниежүзілік са-
уда ұйымына қосылу шарты ретінде қабыл-
данған міндеттемелерге сәйкес Еуразиялық 
экономикалық одақтың Бірыңғай кедендік 
тарифі баждарының мөлшерлемелерімен 
салыстырғанда неғұрлым төмен кедендік 
алып келу баждарының мөлшерлемелерін 
және осындай баж мөлшерлемелерінің мөл-
шерлерін қолданатын тауарлардың тізбесі 
туралы» Еуразиялық экономикалық комис-
сия Кеңесінің 2015 жылғы 14 қазандағы  
№ 59 шешімі; «Қазақстан Республикасы-
ның Дүниежүзілік сауда ұйымына қосылуы-
на байланысты Еуразиялық экономикалық 
одақтың кедендік аумағында тауарларды 
алып келу мен олардың айналысының кей-
бір мәселелері туралы» Еуразиялық үкіме-
таралық кеңестің 2016 жылғы 12 тамыздағы  
№ 5 шешімі9. Қабылданған құжаттарға сәй-

кес Қазақстан Республикасы Бірыңғай ке-
дендік тарифтен алынатын тауарлардың 
тізбесіне енгізілген тауарларды ЕАЭО-ға 
мүше басқа мемлекеттердің аумағында, 
олар төмендетілген кедендік баждар бойын-
ша алып келінген жағдайда алып кетуге жол 
бермеу жөнінде қажетті шаралар қабылда-
уға міндеттеме алды.

Аталған жағдайға сәйкес ЕАЭО шең-
берінде кедендік-тарифтік реттеуді жүзеге 
асырудың бірыңғай құқықтық негізін қамта-
масыз ету мақсатында кедендік баждарының 
мөлшерлемелерін төмендету жөніндегі ДСҰ 
талаптарына сәйкес ЕАЭО кеден заңнама-
сын жүргізу қажеттілігін негіздейді.

Нәтижелер
Бүгінгі таңда параллель импорт Қа-

зақстанда зияткерлік меншік құқығын бұзу-
дың ең көп таралған түрлерінің бірі болып 
табылады, өйткені көптеген кәсіпкерлер осы 
тауарлар қандай да бір себептермен арзаны-
рақ болатын басқа елдерден түпнұсқа тауар-
ларды келісілмеген алып келуді жүзеге асы-
рады10. 

Тауар белгісін түпнұсқа өнімде пайдала-
ну тауар белгісіне «құқықтардың сарқылуы» 
ұғымымен тығыз байланысты болып ке-
леді. Белгілі бір елде белгіленген айрықша 
құқықтың сарқылу қағидасы осы елдің ау-
мағында құқық иесінің бақылауынан тыс 
қай сәттен бастап оған салынған тауар бел-
гісімен тауар айналымы жүзеге асырыла-
тындығын анықтайды.

Тауар белгісіне құқықтардың сарқылуы, 
егер бұл тауарды құқық иеленушінің өзі не-
месе оның келісімімен айналымға енгізілген 
болса, құқық иеленушінің тауарды азамат-
тық айналымға үшінші тұлғалардың енгізуі-
не тыйым салу құқығын шектеуді білдіреді. 

Алайда, ЕАЭО заңнамасында ЕАЭО та-

10  Основы охраны и защиты интеллектуальной собственности в Казахстане, 2018. [Электрон. ресурс]. – Қатынау 
режимі: https://atameken.kz/uploads/content/files/%D0%9E%D1%81%D0%BD%D0%BE%D0%B2%D1%8B%20%D0%BE
%D1%85%D1%80%D0%B0%D0%BD%D1%8B%20%D0%B8%20%D0%B7%D0%B0%D1%89%D0%B8%D1%82%D1%
8B%20%D0%98%D0%A1%20%D0%B2%20%D0%9A%D0%B0%D0%B7%D0%B0%D1%85%D1%81%D1%82%D0%B0%
D0%BD%D0%B5.pdf
11  Зияткерлік меншік объектілеріне құқықтарды сақтау мен қорғау туралы Хаттама (Еуразиялық экономикалық 
одақ туралы шартқа № 26 қосымша). [Электрон. ресурс]. – Қатынау режимі: https://online.zakon.kz/Document/?doc_
id=31579781#activate_doc=2 
12  Law of the Republic of Armenia of May 22, 2010 No. ZR-59 «About trademarks» (as amended on 30-03-2021). [Электрон. 
ресурс]. – Қатынау режимі: https://www.aipa.am/en/TrademarkLaw/ 
13  Закон Кыргызской Республики 14 января 1998 года № 7 «О товарных знаках, знаках обслуживания и наименованиях 
мест происхождения товаров» (с изменениями и дополнениями по состоянию на 23.03.2020 г.). [Электрон. ресурс]. – Қа-
тынау режимі:   https://online.zakon.kz/Document/?doc_id=30223739
14  Закон Республики Беларусь от 5 февраля 1993 года № 2181-XII «О товарных знаках и знаках обслуживания» (с изме-
нениями и дополнениями по состоянию на 18.12.2019 г.). [Электрон. ресурс]. – Қатынау режимі:   https://online.zakon.kz/
Document/?doc_id=30455473
15  Судья Верховного Суда И.Калашникова: «В Казахстане созданы необходимые условия для защиты прав владельцев 
товарных знаков», 2017 г. [Электрон. ресурс]. – Қатынау режимі:   https://sud.gov.kz/rus/massmedia/sudya-verhovnogo-
suda-ikalashnikova-v-kazahstane-sozdany-neobhodimye-usloviya-dlya

уар белгісіне (Одақтың тауар белгісі) және 
тауар белгісіне қатысты айрықша құқықты 
сарқудың өңірлік қағидаты қолданылады. 
Айрықша құқықты бұзу құқық иеленушінің 
де, оның келісімімен басқа да адамдардың 
да ЕАЭО-ға мүше мемлекеттердің кез кел-
генінің аумағында азаматтық айналымға 
заңды түрде енгізілген тауарларға қатысты 
Одақтың тауар белгісін және тауар белгісін 
пайдалану болып табылмайды (16-тар-
мақ)11. Демек, қорғалатын тауар белгісімен 
таңбаланған тауарлардың Одақ елдерінің 
бірінің аумағына импорты бүкіл ЕАЭО ау-
мағында айрықша құқықтың сарқылуына 
алып келеді. Дәлірек қарасақ, Армения Ре-
спубликасының Заңында айрықша құқықты 
сарқудың халықаралық қағидаты көзделген 
(14-баптың 1-тармағы)12. Ал, Қырғыз Респу-
бликасының Заңы бойынша халықаралық 
шарт ережелерінің басымдығын бекітеді 
(43-бап)13. Беларусь Республикасының «Та-
уар белгілері және қызмет көрсету белгілері 
туралы» Заңына сәйкес тауар белгісіне ай-
рықша құқықтың өңірлік сарқылуы тікелей 
көзделеді (3-баптың 4-тармағы)14. 

Қазіргі уақытта Қазақстанда ЕАЭО-ға 
мүшелікті ескере отырып, құқықтардың 
сарқылуының өңірлік қағидаты қолданыла-
ды. Аталған заңның өзгеруіне байланысты 
тауар белгісі иелерінің құқықтарын қорғау 
мәселесіне қатысты сот тәжірибесі де өз-
герді. Бұған дейін соттар тауар белгілері 
иелерінің өздеріне тиесілі зияткерлік мен-
шік объектісін заңсыз пайдалануға тыйым 
салу туралы талаптарын қарастыра отырып, 
әдетте, құқықтардың сарқылуының халықа-
ралық қағидатын негізге ала отырып, талап-
тарды қанағаттандырудан бас тартатын15.                                     

2015 жылдың қазан айынан бастап осы 
мәселе бойынша сот тәжірибесі өзгере баста-
ды. Соңғы кездері соттар таңбаланған тауар-

ды алып келуді зияткерлік меншік объектісін 
пайдаланудың дербес нысаны ретінде тани-
ды және тиісінше, құқық иеленушінің тиісті 
рұқсатынсыз жүзеге асырылған алып келу 
құқық иеленушінің құқықтарын бұзу бо-
лып табылады. Аталған жағдайда, оның бұ-
зылған құқықтарын, соның ішінде шығын-
дарды өтеу арқылы қорғауға құқылы болды.

Мысалы, Қазақстан Жоғарғы Сотының 
азаматтық және әкімшілік істер жөнінде-
гі қадағалау сот алқасының 2015 жылғы  
9 желтоқсандағы қаулысымен «Р» компани-
ясының «К» компаниясына тауар белгісінің 
құқық иесінің айрықша құқықтарын бұзу ту-
ралы талабы қанағаттандырылды. Қаулыға 
сәйкес Қазақстан аумағына таңбаланған тау-
арларды алып келу Қазақстан аумағында аза-
маттық айналымға енгізу кезінде тауар бел-
гісін пайдаланудың дербес нысаны болып 
саналатын. Бұл ретте осы қаулыға сәйкес 
тауар белгілерін қолдан жасау (контрафакт) 
және құқық иесінің келісімінсіз түпнұсқа 
таңбаланған өнімді алып келу (параллель 
импорт) тауар белгісі заңсыз пайдаланудың 
әртүрлі жағдайлары болып есептелді.

Жоғарғы Соттың осы шешімінен кейін 
параллель импорт мәселесі бойынша сот 
тәжірибесі біртіндеп теңестіріле бастады. 
Атап айтқанда, Ақтөбе облысының маман-
дандырылған ауданаралық экономикалық 
соты бастапқыда құқық иелерінің келісімін-
сіз таңбаланған тауарларды алып келуді 
жүзеге асырған кәсіпкерлердің пайдасына 
шешкен екі істі Ақтөбе облыстық сотының 
апелляциялық сот алқасы қайта қарады. 
Ақтөбе облыстық сотының азаматтық істер 
жөніндегі апелляциялық сот алқасының «Г» 
компаниясының «К» ЖШС-не (2016 жылғы 
3 мамырдағы) және «М» компаниясының 
«К» ЖШС-не (2016 жылғы 13 сәуірдегі) та-
лап қоюы бойынша қаулыларына, жоғарыда 
аталған компаниялардың талаптарын қа-
нағаттандырудан бас тартқан бірінші саты-
дағы соттардың шешімдеріне сәйкес тауар 
белгісіне айрықша құқықты қорғау туралы 
құқық иесінің келісімінсіз таңбаланған тау-
арларды алып келген жауапкердің әрекеттері 
өзгертіліп, заңсыз деп танылды. Бұл шешім-
дер Қазақстан Жоғарғы Сотының жоғарыда 

16  Параллельный импорт: интересы правообладателя превыше всего. [Электрон. ресурс]. – Қатынау режимі:   https://
online.zakon.kz/Document/?doc_id=34641900&pos=6;-106#pos=6;-106
17  «Қазақстан Республикасының кейбір заңнамалық актілеріне кедендік реттеу және кәсіпкерлік қызмет мәселелері 
бойынша өзгерістер мен толықтырулар енгізу туралы» 2021 жылғы 5 қаңтардағы Қазақстан Республикасының № 407-
VI ҚРЗ Заңы (2021.31.12. берілген өзгерістер мен толықтырулармен). [Электрон. ресурс]. – Қатынау режимі:   https://
adilet.zan.kz/kaz/docs/Z2100000407
18  «Қазақстан Республикасындағы Кедендік реттеу туралы» 2017 жылғы 26 желтоқсандағы Қазақстан Республика-
сының № 123-VІ ҚРЗ Кодексі (2022.14.07. берілген өзгерістер мен толықтырулармен). [Электрон. ресурс]. – Қатынау 
режимі:   https://online.zakon.kz/Document/?doc_id=37798706#activate_doc=2

аталған қаулысын шығару кезінде пайдала-
нылған дәлелдердің негізінде шығарылды16. 
Осы тұрғыда, Қазақстан Республикасында 
тауар белгілері иелерінің құқықтарын қорғау 
үшін қажетті жағдайлар жасалынып келеді. 

Дәлірек келгенде, «Қазақстан Респу-
бликасының кейбір заңнамалық актілеріне 
кедендік реттеу және кәсіпкерлік қызмет 
мәселелері бойынша өзгерістер мен то-
лықтырулар енгізу туралы» 2021 жылғы  
5 қаңтардағы  № 407-VI Қазақстан Респу-
бликасының Заңымен17 біраз өзгерістер ен-
гізілді. Соның ішінде, зияткерлік меншік 
объектілерін кедендік тізілімге тауар бел-
гілерін енгізу рәсіміне де қатысы бар. Енді 
құқық иелері кеден органдарына өтініш беру 
арқылы тауар белгілерін зияткерлік меншік 
объектілерін кедендік тізіліміне енгізуге 
құқылы (461-бап)18. Бұл контрафактіні алып 
келуге және параллель импортқа жол бер-
мейді. 2021 жылға дейін мұндай рәсім зи-
яткерлік меншік құқықтарын бұза отырып, 
тауарларды ЕАЭО шекарасы арқылы өткізу 
фактісін растайтын құжатты ұсыну туралы 
талаппен күрделене түсті.

Іс жүзінде кеден органдары тауар бел-
гісіне құқықтардың бұзылғанын растайтын 
ЕАЭО-ның кез келген елінде қабылданған 
сот шешімінің көшірмесін ұсынуды талап 
етті. Көбінесе, бұл тауар белгілерін тізілімге 
енгізуге кедергі келтірді, сонымен қатар кон-
трафактіні және оның иелерінің келісімінсіз 
түпнұсқа тауарларды алып келу салдарын 
тудырды. Қабылданған түзетулермен мұн-
дай құжаттарды ұсыну туралы талап алы-
нып тасталады. Сондай-ақ, қазір өтініш 
және барлық құжаттар тек электронды ны-
санда берілуі мүмкін болды. Бұл сияқты 
жаңашылдықтар құжаттарды жинау және 
өтініш беру рәсімдерін жеңілдетіп қана қой-
май, тауар белгілері иелерінің құқықтарын 
қорғауға септігін тигізеді.

Қорытынды
Қорытындылай келе, «Қазақстан Респу-

бликасындағы кедендік реттеу туралы» ҚР 
Кодексі ТРИПС Келісімінде қарастырылған 
шекара шараларының негізгі талаптарын қа-
нағаттандырады. Сондай-ақ, шекаралық ша-

ралар арқылы зияткерлік меншік құқығын 
қорғау жүйесін жетілдірудің бастапқы се-
бебі болды деп айтуға болады. Дегенімен, 
ЕАЭО аумағындағы зияткерлік меншік 
құқықтарын қорғау бойынша кедендік ор-
гандарының қызметіне қатысты туындаған  
мәселелер Қазақстанға да тікелей әсерін 
тигізеді. Себебі, Одақ аумағында кедендік 
қорғауды қамтамасыз ету кезінде ЕАЭО 
заңнамасы негізінде әрекет етеді, алайда 
реттеудің бір бөлігі мүше мемлекеттердің 
қарауында болады және ұлттық заңнамамен 

реттеледі. Сонымен қатар, ЕАЭО кедендік 
шекарасы шегінде зияткерлік меншік объ-
ектілеріне қатысты құқықтарды кедендік 
қорғауда «ex officio» өкілеттіктерін қол-
дануда, ЕАЭО мүше елдеріндегі айрықша 
құқықтардың сарқылу қағидаттарындағы 
айырмашылықтарға алып келеді. Аталған 
айырмашылықтарды Одақ аумағындағы 
мүше мемлекеттер арасында реттеудің 
тиімді тетігін және әдістемесін дамытуды 
талап етеді. 

